
	DEPARTAMENTO
	Orientación


A) Introducción.

Como anos pasados, esta Memoria tenta ser unha reflexión sobre a tarefa realizada polo Departamento de Orientación neste ano de traballo 09/10, ó tempo que constitúe unha avaliación xeral que sirva para tomar decisións  de cara a que o vindeiro curso se leven a cabo as melloras que se estimen oportunas.

Na avaliación da programación pretendemos contrastar a práctica co Proxecto de Orientación realizado a principios do presente curso, e ver que cousas se fixeron e cales quedaron por facer, que aspectos xurdiron e non estaban contemplados no proxecto, etc. Polo tanto  intentaremos esclarecer ata que punto se levaron a cabo as accións que nun principio se estableceron como prioritarias para este ano , así como os principais obstáculos e inconvintes que xurdiron ó intentar facelo.

Tamén exporemos aqueles aspectos máis destacados do funcionamento das aulas de apoio durante o curso.

Por último faremos as conclusións a destacar.   

B) Avaliación da programación.

GRADO DE CONSECUCIÓN DAS ACCIÓNS PRIORITARIAS

+ Revisa-las necesidades do Departamento, e seguir dotándoo do material preciso para levar a cabo tarefas de avaliación psicopedagóxica, acción titorial, orientación académica, transición á vida adulta, completar o equipamento informático...

Ó longo deste ano o Departamento foi mercando novo material segundo foi xurdindo a necesidade. En este aspecto hai que destacar que este ano o presuposto adxudicado ó departameno foi moito máis reducido, polo que houbo que recortar gastos.

+ Revisa-lo Plano de Acción Titorial e introducir as modificacións que se estimen oportunas

Este curso seguíronse realizando as reunións da orientadora cós titores por niveis en secundaria. 

Unha vez  concretada a planificación das sesións de titoría para o curso, se facilitou material e concretouse a metodoloxía. En Educación Primaria se realizou o seguimento do PAT nas reunións trimestrais do DO ó completo. 

Ademais a orientadora concertou unhas charlas coa Guardia Civil dentro do Plan de Convivencia e Mellora da Seguridade Escolar, como complemento e apoio do traballo nas titorías e sobre os temas nos que se detectou máis necesidades.  A asociación Quérote impartiu uns obradoiros sobre educación sexual ós alumnos de 3º de ESO por grupos e unha pequena charlas ós alumnos de 2º de ESO, outra sobre  consumo de drogas para 1º e 2º de ESO e outra sobre o uso e perigos de Internet para 3º e 4º de ESO. Por outra banda cando, ó longo do curso, algún titor tiña algunha demanda concreta, o Departamento intentaba facilitarlle o asesoramento e a información precisa.. 

Con respecto as titorías de primaria confeccionouse o curso pasado en coordinación coa xefatura de departamento e nunha reunión do DO ó completo, un modelo para recoller as actividades de titoría que cada titor realizará na súa aula segundo os contidos do PAT de primaria.

+ Continuar co Plano de Orientación Académica e profesional tal como se fixo o curso pasado, pero engadir novas actividades, recursos, estratexias..., intentando mellorar a formación e información dos distintos sectores da Comunidade Educativa nestes aspectos.  

Leváronse a cabo as actividades relacionadas coa orientación académica e profesional de xeito satisfactorio. Estas desenvólvense principalmente a través de: 

Sesións de titorías, onde o asesoramento era levado a cabo polo titor e nalgúns casos pola orientadora, principalmente en 3º e 4º de ESO. 

Ø
Charlas informativas sobre as alternativas que se lles presentan unha vez que acaden o Título en Educación Secundaria. Cuestionario de intereses profesionais ó alumnado de 4º 

Ø
Reparto a cada alumno de 3º e, sobre todo, de 4º de ESO de información por escrito  sobre aspectos que lles poden interesar: estructura e materias do Bacharelato, vías de acceso ligadas a Universidade, oferta de ciclos formativos na nosa Comunidade e acceso ós mesmos...

Ø
Entrevistas cós alumnos que van abandonar o centro este ano sen o Título en Educación Secundaria (Programas de Iniciación Profesional Inicial, Educación para Adultos, INEM e Servicio Galego de Colocación...). Despois se levaron a cabo unhas entrevistas individuais con cada un deles así como cos pais interesados.

Ø
Visita ó IES San Pedro de Leixa, IES Terra de Trasancos e IES As Telleiras.

Ø
Asesoramento individualizado por parte do titor e/o da orientadora, a tódolos alumnos e alumnas de 4º de ESO. 

+ Asesorar á Comisión de Coordinación Pedagóxica nos temas de índole pedagóxico/didáctico que vaian xurdindo.  

A Comisión de Coordinación Pedagóxica reuniuse tódolos meses do curso, e o Departamento de Orientación asesorou  naqueles temas que lle foron demandados.

+ Analiza-las necesidades educativas do alumnado do CPI e do Centro Adscrito a el, facendo a correspondente avaliación psicopedagóxica cando sexa preciso. 

O Departamento ocupou tamén este ano unha gran parte do seu tempo a este labor. Durante este curso se fixeron tres avaliacións psicopedagóxicas na ESO; once en  Primaria, e dúas en Educación Infantil. Con respecto ó centro adscrito estivemos en contacto coa responsable da orientación no centro (a PT).

+ Asesorar ós Departamentos Didácticos e os titores para pór en marcha as actividades de reforzo educativo para o alumnado que o precise, e asesorar na elaboración de Adaptacións Curriculares. 

Este ano elaboráronse en colaboración cos profesores titores e cos profesores de área cinco  Adaptacións Curriculares. Están pendentes de elaborarse seis  para o ano que ven.  

+ Traballar en colaboración con diferentes Servicios externos. 

Parécenos importante traballar en colaboración cos diferentes servicios externos que poidan  estar relacionados co centro e cos nosos alumnos. Este ano colaboramos principalmente cos seguintes servicios: Servicios Sociais do Concello, logopeda privada á que acude un dos nosos alumnos, psicóloga privada que atende a unha das nosas alumnas de EP e Aspaneps. Solicitamos asesoramento do EOE nos seguintes casos: Asesoramento ó especialista en trastornos motóricos e á especialista en motóricos do centro base San Pedro de Visma que viñeron no segundo trimestre. Estivemos en contacto coa ONCE durante todo o curso, xa que veñen frecuentemente a facer o seguimento do neno cego escolarizado neste centro. Quedan solicitados para o vindeiro curso a visita do EOE de altas capacidades para dous alumnos ( EI, e EP) e o EOE de trastornos de conducta para dous alumnos de ESO.

+ Atender e asesorar individualmente ó alumnado que o solicite.

Desde o Departamento fomentouse moito que os alumnos a alumnas acudiran a preguntar tódalas súas dúbidas e inquietudes, polo que o alumnado demandou con bastante frecuencia este servicio de orientación, sobre todo no terceiro trimestre e abarcou moi diversos temas: persoais, afectivos, de relación social, medidas de atención á diversidade, técnicas de estudio, etc.;e aínda que o asesoramento máis demandado segue sendo o académico e profesional, cada ano vai aumentando o número de alumnos que veñen falar doutro tipo de temas máis persoais. Desde o departamento de Orientación inténtase fomentar  o asesoramento afectivo e emocional a aqueles nenos e nenas que máis o precisan. 

+ Asesorar ás familias e implicalas nas tarefas do centro e do colexio.

O Departamento de Orientación seguiu na súa liña neste aspecto e asesorou ás familias e impulsou a coordinación co centro de dous xeitos diferentes:

O primeiro caso deuse cando foi a propia familia a que solicitou asesoramento por parte do Departamento. Este asesoramento foi bastante solicitado este ano. 

No segundo caso o Departamento de Orientación púxose en contacto cos pais, ben para conseguir información coa finalidade de facer a avaliación psicopedagóxica, ou ben para darlles algunhas orientacións que favorezan o desenvolvemento e progreso do seu fillo.

+ Colaborar co profesorado e co equipo directivo para poder levar á cabo todas estas tarefas e para dar resposta axeitada entre todos ás necesidades que vaian xurdindo.

O Departamento de Orientación colaborou dun xeito adecuado co profesorado, e tamén co Equipo directivo principalmente a través dos Xefes de Estudio  tanto de Primaria como de Secundaria. 

FUNCIONAMENTO DAS AULAS DE APOIO DURANTE O CURSO

¨Aulas de Pedagoxía Terapéutica de Educación Primaria: Unha profesora de PT de Primaria atendeu a  un neno de Infantil e quince de Primaria no transcurso do ano. A outra ( que permanece no centro tres días a semana) atendeu a catorce de EP.Este apoio levouse a cabo nalgúns casos dentro da aula e noutros casos fóra da aula según fosen as características e necesidades do neno ou nena. A maioría dos alumnos tiña un número de horas de apoio insuficiente por falta de horario dispoñible. Tamén preparouse material para que dous nenos traballaran algúns aspectos máis deficitarios na casa, controlando o seu progreso por un lado o titor e por outro a profesora de PT. A finais de curso deuse a baixa en PT a dous destes nenos atendidos durante curso por crer que teñen superadas as súas dificultades. 

¨Aula de Pedagoxía Terapéutica de Educación Secundaria: Este ano a profesora de PT da ESO  apoiou  a doce alumnos desta etapa. Tamén a profesora de PT impartiu reforzo a un grupo de exentos de Francés de 1º de ESO. 

¨ Aulas de Audición e Linguaxe:  A maioría destes alumnos foron atendidos fóra da aula, xa que o traballo de logopedia require atender ó alumnado nun espacio alternativo. Neste centro contamos cun número elevado de alumnos con necesidades educativas especiais severas e permanentes,e a maioría destes alumnos precisan o apoio do profesor de AL.  

  Outro aspecto a destacar é a falta dun espacio adecuado para impartir as clases de apoio, xa que este ano se realizou nun despacho dun departamento nunhas condicións inadecuadas.  

C) Conclusións.

Como conclusións podemos dicir que de xeito xeral se cumpliron os obxectivos.

Valdoviño, a  28 de xuño de 2010

Departamento de Orientación

Asdo: Cristina Martínez Romero



































